
Despois de moito traballo estes derradeiros meses negociando
permanentemente coa Dirección Xeral de Centros e Recursos Humanos da
Consellería de Educación, para buscar vías de entendemento e chegar a un
Acordo de Recolocación que mellorara o anterior borrador presentado na
última Comisión Tripartita que tivo lugar o 16 de decembro de 2022,
proposta de acordo que rexeitamos porque non recollía ningunha das
nosas propostas de mellora, seguimos traballando na vía da interlocución e
agora temos un Acordo sobre Recolocación que non sendo o mellor
posible, sí supón un avance respecto á proposta de decembro. Desde FSIE
consideramos que é importante como punto de partida porque polo
menos temos un Acordo de Recolocación de mínimos que vai beneficiar ás
traballadoras e aos traballadores. Ademais, FSIE firma porque ten o
compromiso da Consellería de Educación de seguir avanzando na mellora
das condicións laborais e salariais nos próximos meses; de feito xa
podemos asegurar que se está traballando arreo para presentar unha
proposta de acordo de xubilación parcial que esperamos que ao longo do
próximo curso culmine nun acordo para poder acollerse ao contrato de
relevo. Tamén temos o compromiso de que se van estudar fórmulas para
avanzar na homologación salarial e xa podemos anunciar que temos
concertada unha reunión co Secretario Xeral de Política Lingüística para
reclamar o complemento económico ao que teñen dereito por lei as
coordinadoras e os coordinadores dos equipos de dinamización da lingua
galega.

En definitiva, FSIE, tendo en conta este contexto de interlocución
permanente coa Consellería e vendo que se están a dar os primeiros pasos,
despois de case 13 anos de travesía polo deserto, firma este Acordo de
Recolocación, o primeiro desde agosto de 2009, porque mellora a anterior
proposta e por fin temos un documento de mínimos para ofrecer ás
traballadoras e aos traballadores do ensino concertado que por desgraza
poidan perder o seu posto de traballo pola reducción de unidades
concertadas.

FSIE FIRMA PORQUE CONSIGUE QUE SE INCLÚAN PROPOSTAS QUE NON APARECÍAN
NO BORRADOR DE ACORDO PRESENTADO POLA CONSELLERÍA DE EDUCACIÓN NA
COMISIÓN TRIPARTITA DO 16 DE DECEMBRO DE 2022:

 Que na cobertura de vacantes do persoal docente nos centros concertados sexa un
criterio preferencial que a persoa candidata estea incluida na bolsa de recolocación
regulada na cláusula segunda deste acordo.
 Que a titularidade dun centro concertado contrate con carácter indefinido a
persoal docente da bolsa.
 Que a asignación de horas adicionais aos centros pola contratación de persoal
docente procedente da bolsa sexan 5 en lugar de 4 no mesmo nivel educativo por
cada docente contratado 25 horas lectivas semanais e que sexan 3 en lugar de 2
por cada docente contratado máis de 12 e menos de 25 horas semanais.
 Que o profesorado recolocado que tivera habilitación para impartir no centro de
orixe manteña esta no centro de destino.
 Que as horas adicionais se manteñan durante a vixencia desde acordo agás que se
produza a extinción da relación laboral do persoal procedente da bolsa de
recolocación.
 Que se clarifique o tema das indemnizacións legais no caso de que a un centro se
lle reduzan unidades concertadas e polo tanto se extinga a relación laboral do
profesorado.
 Que as persoas cooperativistas se poidan incorporar á bolsa de recolocación.
Que se cree unha Comisión de Seguimento do Acordo integrada por representantes
de todas as organizacións asinantes. 
 Que apareza unha redacción na claúsula oitava sobre o período de vixencia: “ Non
obstante, calquera das partes asinantes poderá formular denuncia expresa cunha
antelación de 2 meses ao inicio do correspondente curso escolar”
 
Firmamos o acordo pero estaremos moi atentos para comprobar o
funcionamento e eficacia do mesmo e tamén veremos se hai avances na
mellora das condicións laborais e salariais ao longo do curso 2023/24. Se
non é así denunciaremos o acordo acolléndonos á cláusula oitava.

#outrosindicalismoéposible

Defendamos os nosos dereitos
nunha sociedade libre e plural


